
Аннотация: Ушбу мақолада юқори молекуляр бирикмалар кимѐси фанидан 

креатив усуллардан фойдаланган ҳолда “Мономер тузилишининг полимерланишга 

таъсири“ мавзусини ўтиш услубиѐти тўғрисида маълумот берилган. 

Таянчсўзлар: мономер, “креатив усул”, полимерланиш, қўш боғ, функционал гуруҳ 

 

Юқори молекуляр бирикмаларни синтез қилишда авваламбор асосан мономерларнинг 

тузилиши ва хоссаларига боғлиқлигини тушунтириш  тўғрисидлаги назарий билимларни 

ўзлаштириш талаб этилади.  

Полимерланиш реакциясига киришувчи моддалар таркибида қўш боғ ѐки бошқа 

тўйинмаган гуруҳлар бўлиши шарт.  Бундай моддалардан таркибида битта тўйинмаган  

функционал гуруҳ тутганларга барча винил ҳосилалар, алдегидлар, кетонлар, ацетилен ва 

унинг ҳосилалари мисол бўла олади. Полимерланишга мойил қуйидаги боғлар маълум: 

                             >C=C<,     >C=Н-,     >C=О, >C=С,    -C≡C- 

Таркибида икки тўйинммаган боғ тутган моддаларга дивинил бирикмалари (бутадиен, 

изопрен, хлорпрен), винилалдегид, винилкетон, диалъдегид, дикетон ва шунга ўхшашлар 

мисол бўлади. Бундай моддалар таркибида қуйидагича икки тўйинмаган боғ бўлади: 

 

 
шунингдек, баъзи бир ҳалқали тузилишли моддалардир, яъни циклик тузилишга 

эга бўлган мономерлар жумласига лактамлар, лактонлар (капролактам, энантлактам), 

этилен оксид, пропилен оксид ва бошқалар киради. 

Бир ѐки икки тўйинмаган боғли ва циклик тузилишга эга бўлган органик 

моддаларнинг ҳаммаси ҳам полимерланиш реакциясига киришавермайди. 

Мономерларнинг полимерланиш қобилияти улардаги қўш боғларнинг жойлашиши ва 

ҳолатига, улар таркибидаги атом ва атомлар гуруҳи табиатига ҳамда шу боғлар 

элеcтрон булутларининг қандай тақсимланишига боғлиқ. 

Мономерлар тузилиши ва уларнинг полимерланиш қобилияти умумий назарий 

органик кимѐнинг муҳим муаммолари қаторига киради. Тўйинмаган бирикмаларнинг 

полимерланиш қобилиятини дастлаб С.Б.Лебедев текширган. 

Мономернинг полимерланиш қобилияти унинг фазовий (геометрик) тузилишига, 

ундаги боғларнинг жойланиши ва қутбланишига боғлиқ. Масалан, этилен ва унинг 

ҳосилаларида ўринбосар радикалларнинг катталашиши билан мономернинг 

полимерланишига қарши қўшимча фазовий тўсқинликлар туғила беради. Баъзан 

мономердаги ўринбосар гуруҳларнинг ҳажми шунчалик катта бўладики, натижада 

занжирнинг ўсишига, яъни полимер ҳосил бўлишига имконият қолмайди.  

Қўш боғлардаги ўринбосар гуруҳларнинг боғлиқлик эффекти диен 

углеводородларда кучлироқ сезилади. Жумладан, бутадиенда π-электрон булутлар қўш 

боғ атрофида кўпроқ тўпланганлигидан 

 
бирикиш реакциялари асосан 1- ва 4-ўринларда содир бўлади. Диенлар, айниқса, 

бутадиен, изопрен, хлоропрен-олефинларсимон осонлик билан полимерланади. Улар 

ҳосилаларининг полимерланиш фаоллиги ҳам ўринбосар гуруҳнинг ҳолати ва 

ўлчамига боғлиқ. Масалан, 2-ҳолатдаги ўринбосар мономернинг полимерланиш 

қобилиятини оширади, 1-углероддагиси эса сусайтиради, баъзан мутлақо тўхтатиб 

қўйиши ҳам мумкин: 

 
Турли галоген ўринбосарли диенларнинг хусусиятлари солиштирилганда 

таркибида иод тутган мономерларнинг полимерланиш қобилияти кучли, бром атоми 

борларники ундан кучсизроқ ва хлорлисиники эса янада кучсиз эканлигини кузатиш 

мумкин, яъни мономерларнинг реакцион қобилияти галоген атомларининг ўлчамлари 

ва манфий зарядларининг миқдорига чамбарчас боғлиқдир. 

Талабаларнинг диққатини жалб этиш мақсадида Мюнстерберг усулидан 

фойдаланиш мумкин. Бунда талабалар 2 дақиқа ичида қуйидаги ҳарфлар орасидан 

мавзуга оид атамаларни топиб тагига чизиб чиқади. 

паврмономердқловашдиенцвилварофўзизорпенцшугйзвзфадполимердвлаўйцвини

льтмиидлисэтиленўирпқдиполимерланишдреналинўугцрфдқпдқоаўфўшцўринбосаргук

раворқлбутадиенидоагқагмсчлолактатўшгушгалогенуцараспиринбьтмшдрсарезиналол

доқшгуцўшўфвст 

 Сўнгра мавзу давом эттирилади. 

Агар изопреннинг полимерланиш тезлиги шартли равишда бирга тенг деб олинса, 

ундаги метил гуруҳни галогенларга алмаштириш мономернинг полимерланиш 

тезлигини қуйидагича оширади: 

Мономерлар                                                                   Полимерланиш тезлиги 

                                                                                              (шартли бирлик) 

 
Хлоропрендаги 3-углерод атоми хлор атоми бириктирилса, ҳосил бўлган 2,3-

дихлорбутадиен- 1,3 нинг реакцион қобилаяти изопренникига нисбатан 2000 марта 

ортади. Мономердаги хлор миқдори ана шундай кўпайтирилса, айниқса, 4- углерод 

атомига хлор бириктирилса, ҳосил бўлган 2, 3, 4-трихлорбутадиен- 1,3 нинг 

симметриклик хусусияти ортади, аммо унинг полимерланиш қобилияти анчага 

камаяди. 

Этилен бутадиен ҳосилаларида қутбланувчи ўринбосарлар қўш боғларни 

қутбланиши натижасида мономерланиш фаоллиги ортади. 

Мавзу ўтиб бўлгандан сўнг талабалардан қуйидаги дидактик ўйин орқали мавзу 

мустаҳкамланади. 

“Тегишлисини топ” дидактик ўйини 

(бирикмаларнинг формуласи, тарихий ва систематик номи орасидаги боғлиқликни 

топинг) 

Қуйидаги саволли кластерда диенларнинг хоссалари ва ишлаб чиқаришдаги 

аҳамияти ҳақида ѐзилган. Унга мос келадиган тегишли бирикма номини ѐзинг 

Демак, билимларни ўзлаштиришда креатив усуллардан фойдаланиш 

методологияси,  уларнинг  ақлий фаолиятини ривожлантиришда интерфаол 

усулларнинг ўрни, мавжуд билимларни янгиси билан боғлай олиш қобилиятини 

ривожлантириш ҳамда талабаларнинг олган билимларини умумлаштириши ва хулоса 

чиқара олиши, мустақил фикрлашини ривожлантирувчи шароитни яратиш, қўйилган 

муаммо ечимини мустақил излаш қобилиятини ривожлантиришга ѐрдам беради. 

